
VI. ANUNCIOS
A) ADMINISTRACION AUTONOMICA
AXENCIA GALEGA DE INFRAESTRUTURAS

RESOLUCION do 21 de maio de 2025 pola que se ordena a publicacién do
Acordo do Consello da Xunta de Galicia, do 19 de maio de 2025, polo que
se aproba o tramite de informacion publica e o informe das administracions
afectadas e definitivamente o proxecto de trazado de senda na PO-400 entre O
Castro e As Neves, de clave PO/23/152.06.

Antecedentes:

Con data do 21 de febreiro de 2025, publicase no Diario Oficial de Galicia num. 36
o Anuncio do 4 de febreiro de 2025 polo que se somete ao tramite de informacion pu-
blica o proxecto de trazado da senda na PO-400 entre O Castro e As Neves, de clave
PO/23/152.06, asi como a relacién individual de bens, dereitos e propietarios afectados
polo proxecto referido. Actuacion susceptible de ser cofinanciada pola Union Europea a
través do Fondo Europeo de Desenvolvemento Rexional (Feder) no marco do programa
Galicia Feder 2021-2027.

En virtude do disposto no artigo 55.6 do Decreto 66/2016, do 26 de maio, polo que se
aproba o Regulamento xeral de estradas de Galicia,

RESOLVO:

Publicar o Acordo do Consello da Xunta de Galicia, do 19 de maio de 2025, polo que
se aproba o tramite de informacion publica e o informe das administracions afectadas e
definitivamente o proxecto de trazado de senda na PO-400 entre O Castro e As Neves, de
clave PO/23/152.06, que se recolle como anexo a esta resolucion.

Contra o dito acordo do Consello da Xunta de Galicia, que pon fin & via administrativa,
podera formular un recurso contencioso-administrativo ante o Tribunal Superior de Xustiza
de Galicia, no prazo de dous (2) meses contados desde o dia seguinte ao da publicacion
desta resolucién no Diario Oficial de Galicia, de conformidade co establecido nos artigos 8,
14 e 46.1 da Lei 29/1998, do 13 de xullo, reguladora da xurisdicion contencioso-adminis-
trativa; sen prexuizo de que, con caracter previo e potestativo, poida formular un recurso

de reposicién no prazo dun (1) mes contado desde o dia seguinte ao da publicacién desta
resolucién no Diario Oficial de Galicia, de acordo co disposto nos artigos 123 e 124 da
Lei 39/2015, do 1 de outubro, do procedemento administrativo comun das administracions
publicas.

No caso de ser un suxeito obrigado a relacionarse electronicamente coa Administracion
para a interposicion do recurso de reposicién debera empregar o modelo IF321B de recurso
en materia de infraestruturas dispofiible na sede electrénica da Xunta de Galicia no enderezo
https://sede.xunta.gal/ ante a conselleira de Vivenda e Planificacion de Infraestruturas.

Santiago de Compostela, 21 de maio de 2025

Francisco Menéndez Iglesias
Director da Axencia Galega de Infraestruturas

ANEXO
Acordo do Consello da Xunta de Galicia, do 19 de maio de 2025, polo que se
aproba o tramite de informacién publica e o informe das administraciéns afectadas
e definitivamente o proxecto de trazado de senda na PO-400 entre O Castro e
As Neves, de clave P0O/23/152.06

1°. Aprobar o expediente correspondente aos tramites de informacién publica e informe
das administracions afectadas do proxecto de trazado de senda na PO-400 entre O Castro
e As Neves, de clave P0O/23/152.06, sen modificacidons respecto ao trazado sometido a
informacion publica.

2°. Aprobar definitivamente o proxecto de trazado de senda na PO-400 entre O Castro
e As Neves, de clave P0O/23/152.06.

Consonte establece o artigo 23.1 da Lei 8/2013, do 28 de xuno, de estradas de Galicia,
o Concello das Neves, en que se asentan as infraestruturas obxecto do proxecto, debera
adaptar o seu planeamento urbanistico ao contido no proxecto, no cal se establecen as
determinacions do planeamento urbanistico que deben ser modificadas como consecuen-
cia da sua aprobacion, no prazo dun ano e, en todo caso, na sua primeira modificacion o
revision.

A aprobacion definitiva do proxecto de trazado implica a declaracion de utilidade publica,
a necesidade de ocupacién dos bens e de adquisicién dos dereitos necesarios para a exe-
cucion das obras, dos depédsitos dos materiais sobrantes, dos préstamos necesarios para
executalas e para reposicion de servizos afectados, previstos no proxecto, asi como para
a implantacién do proxecto e as modificacions deste que, de ser o caso, puidesen aprobar-
se posteriormente, e a urxencia da ocupacion, todo iso para os efectos de expropiacion,
ocupacién temporal ou imposicion ou modificacion de servidumes, segundo o disposto no
artigo 22.5 da Lei 8/2013, do 28 de xufo.

